ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի փետրվարի 22-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀԿԳՄՍՆԲՄԱՇՁԲ-24/7
ՀՀ կրթության, գիտության, մշակույթի և սպորտի նախարարության կարիքների համար վերականգնողական աշխատանքների (ՀՀ Լոռու մարզի Լոռի բերդի միջնաբերդի և Ամրակից գյուղի Սբ. Նիկոլայ եկեղեցիների, ՀՀ Արագածոտնի մարզի «Ագարակ» պատմամշակութային արգելոցի վաղ բրոնզե դարի կացարանների, միջնադարյան համալիրի և պարսպապատի, ՀՀ Տավուշի մարզի Սրվեղ վանական համալիրի և Տավուշի բերդի Սբ. Աստվածածին եկեղեցիների ամրակայման, վերականգնման և տարածքի բարեկարգման աշխատանքեր) ձեռքբերման նպատակով կազմակերպված «ՀՀԿԳՄՍՆԲՄԱՇՁԲ-24/7» ծածկագրով բաց մրցույթի ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2024 թվականի փետրվարի 20-ին, ժամը 22:56:18-ին, էլեկտրոնային գնումների Armeps համակարգով ստացված հարցադրումները և դրանց վերաբերյալ 2024 թվականի փետրվարի 22-ին  տրամադրված պարզաբանումները.
Հարցադրում N 1 
«Ասացեք խնդրեմ ինչպիսի լիցենզիա պետք է ունենա կազմակերպությունը, որպեսզի իրավունք լինի մասնակցելու և որտեղ է այն գրված?»:
Պարզաբանում N 1 
«Ձեր հարցմանն ի պատասխան պարզաբանում ենք, որ. համաձայն 2001 թվականի մայիսի 30-ի «Լիցենզավորման մասին ՀՀ օրենքի գլուխ 4 հոդված 43-ի շինարարության իրականացումը հանդիսանում է լիցենզավորման ենթակա գործունեություն, բացառությամբ՝ լիցենզիա չպահանջող աշխատանքների: Քաղաքաշինության բնագավառում լիցենզիա չպահանջող աշխատանքների ցանկը սահմանված է ՀՀ կառավարության 2023 թվականի սեպտեմբերի 22-ի N 1615-Ն որոշման կետ 3-ում և  վերաբերվում է շինարարության թույլտվություն չպահանջող՝ ցածր ռիսկայնության աստիճանի (I կատեգորիայի) դասակարգում ունեցող օբյեկտների շինարարական աշխատանքներին: Միաժամանակ համաձայն ՀՀ կառավարության 2015 թվականի մարտի 19-ի N 596-Ն որոշման ցանկ 3, կետ 3, ենթակետ 3-ի ՝ պատմության և մշակույթի անշարժ հուշարձանները և դրանց պահպանական գոտիներում կառուցվող շենքերը և շինությունները դասվում են բարձր ռիսկայնության աստիճանի (IV կատեգորիայի) դասակարգում ունեցող հատուկ և կարևորագույն (այդ թվում` սեյսմիկ պաշտպանության բնագավառի հատուկ և կարևոր) նշանակություն ունեցող օբյեկտների ցանկին: 

Միաժամանակ տեղեկացում ենք, որ «ՀՀԿԳՄՍՆԲՄԱՇՁԲ-24/7» ծածկագրով բաց մրցույթի ընթացակարգի հրավերով մասնակցից չի պահանջվում հայտով ՀՀ քաղաքաշինության բնագավարում իրականացվող շինարարության որևէ լիցենզիայի ներկայացում, սակայն ընթացակարգին մասնակցելու դիմում-հայտարարությունով մասնակիցը պարտավորվում է ընտրված մասնակից ճանաչվելու դեպքում, հրավերով սահմանված կարգով և ժամկետում, ներկայացնել որակավորման ապահովում, ինչը «Գնումների մասին» ՀՀ օրենքի համաձայն հանդիսանում է հրավերով սահմանվող որակավորման չափանիշներին փոխարինող ապահովման միջոց, իսկ Օրենքի 6-րդ հոդվածի 3-րդ մասի համաձայն մասնակիցը պետք է ունենա պայմանագրով նախատեսված պարտավորությունների կատարման համար հրավերով պահանջվող մասնագիտական գործունեության համապատասխանություն պայմանագրով նախատեսված գործունեությանը և մասնագիտական փորձառություն:»: 

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՀՀԿԳՄՍՆԲՄԱՇՁԲ-24/7» ծածկագրով գնահատող հանձնաժողովի քարտուղար Արսեն Սողոմոնյանին:
Հեռախոս՝ +374 (10) 599-656, (043) 45-43-46։
Էլեկոտրանային փոստ՝ arsen.soghomonyan@escs.am։

«ՀՀԿԳՄՍՆԲՄԱՇՁԲ-24/7» ծածկագրով գնման ընթացակարգի գնահատող հանձնաժողով

